
Sisa Pepejal Dan Pembersinan Awam

PPSPPA MENERAJUI TRANFORMASI
PENGURUSAN SISA PEPEJAL DAN PEMBERSIHAN AWAM DI MALAYSIA

Mulai 1 September 2011, Akta Pengurusan Sisa Pepejal dan Pembersihan Awam (Akta 672) akan
dikuatkuasakan. Penguatkuasaan Akta ini akan diiringi dengan pelaksanaan penswastaan
perkhidmatan kutipan sisa pepejal dan pembersihan awam akan mencetuskan pembaharuan dalam
pengurusan sisa pepejal dan pembersihan awam. la melibatkan  Kerajaan Persekutuan
mengambilalih tanggungjawab dan kerja-kerja pengurusan sisa pepejal dan pembersihan awam
yang diuruskan oleh Pihak Berkuasa Tempatan (PBT) termasuk Wilayah Persekutuan Putrajaya dan
Labuan.

Masyarakat Malaysia pada hari ini menjanakan sebanyak 24 ribu tan sampah sehari dan jumlah
diunjurkan akan meningkat kepada 30 ribu tan pada tahun 2020. Sehubungan ini, penguatkuasaan
Akta 672 merupakan satu perancangan jangka panjang untuk menyahut cabaran bagi menguruskan
pengumpulan, pelupusan sampah sarap dan pembersihan awam yang berkesan serta berkualiti bagi
memastikan Malaysia menjadi sebuah negara yang bersih dan sejahtera.

PERBADANAN PENGURUSAN SISA PEPEJAL DAN PEMBERSIHAN AWAM

Bagi tujuan untuk menjayakan penguatkuasaan Akta 672 ini, Perbadanan Pengurusan Sisa Pepejal
dan Pembersihan Awam (PPSPPA) telah ditubuhkan melalui Akta Perbadanan Pengurusan Sisa
Pepejal dan Pembersihan Awam (Akta 673). Perbadanan Pengurusan Sisa Pepejal dan Pembersihan
Awam (PPSPPA) merupakan agensi tunggal bertanggungjawab untuk menguatkuasakan Akta 672
dan peraturan-peraturan yang berkaitan dengan perkhidmatan pengurusan sisa pepejal dan

pembersihan awam. PPSPPA merupakan sebuah badan berkanun yang beroperasi pada 1 Jun 2008.

Peranan Perbadanan ialah untuk memberikan perkhidmatan pengurusan sisa pepejal dan
pembersihan awam yang lebih cekap, kos efektif dan bersepadu. Di samping itu, ia bertujuan untuk
memberikan perkhidmatan yang mengutamakan kepuasan yang lebih baik kepada masyarakat.

FUNGSI DAN TANGGUNGJAWAB
Selaras dengan peranan tersebut, fungsi utama Perbadanan sepertimana yang dihuraikan dalam
Akta 673, antara lain adalah seperti berikut :

(i) untuk mengesyorkan dan melaksanakan semua keputusan Kerajaan berkaitan pengurusan sisa
pepejal dan pembersihan awam dan projek-projek fizikal kemudahan pengurusan sisa pepejal;

(i) untuk mengesyorkan dan memastikan pematuhan terhadap piawaian, spesifikasi dan tata amalan
berkaitan perkhidmatan pengurusan sisa pepejal dan pembersihan awam kepada Kerajaan;

(iii) untuk melaksanakan kerja-kerja pemantauan dan pematuhan Key Performance Indicators (KP1)
dan piawaian yang dipersetujui dengan syarikat-syarikat konsesi dan kontraktor supaya obligasi
syarikat-syarikat konsesi dan kontraktor yang menjalankan perkhidmatan pengurusan sisa pepejal
dan pembersihan awam dilaksanakan mengikut KPI dan piawaian yang ditetapkan oleh Kerajaan;

(iv) untuk menguatkuasa dan mengawalseliakan Akta 672 dan peraturan-peraturan yang berkaitan;

(v) untuk meningkatkan kesedaran dan penyertaan awam mengenai pengurusan sisa pepejal dan
pembersihan awam berlandaskan pendekatan 3R (Reduce, Reuse, Recycle);

(vi) untuk menggunakan kaedah penyelidikan, penilaian, kajian dan juga khidmat nasihat dalam
menggalakkan dan meningkatkan kualiti perkhidmatan pengurusan sisa pepejal dan pembersihan
awam; dan

(vii) untuk menentukan dan mengenakan fi atau caj perkhidmatan yang diberikan oleh Perbadanan.

SKOP PENGURUSAN SISA PEPEJAL DAN PEMBERSIHAN AWAM

Perbadanan memainkan peranan utama dalam pelaksanaan kontrak konsesi perkhidmatan kutipan
sisa pepejal dan pembersihan awam. Di bawah kontrak ini, perkhidmatan kutipan sisa pepejal akan
diberikan kepada premis-premis kediaman, rumah kedai serta institusi milik kerajaan. Di samping
itu, skop perkhidmatan pembersihan awam pula merangkumi sepuluh (10) aktiviti seperti berikut :

i) pembersihan jalan awam

i) pembersihan longkang

iii ) pemotongan rumput di bebendul jalan awam dan tempat awam
iv) pembersihan pusat penjaja

V) pembersihan pasar awam

Vi) pembersihan pantai awam

vii ) pembersihan tempat awam

KAWASAN SKIM DAN ZON PEMBERSIHAN

Bagi tujuan untuk mentadbir perkhidmatan pengurusan sisa pepejal di Semenanjung Malaysia dan
dibahagikan kepada 231 kawasan skim manakala terdapat 231 zon pembersihan bagi mentadbir
perkhidmatan pembersihan awam di Semenanjung Malaysia. Pengurusan berdasarkan kawasan
skim bertujuan untuk mengawal aliran sisa pepejal di antara skim, mengawal pelesenan,
mengenakan mata/denda penalti mengikut skim bagi kutipan dan zon pembersihan bagi
pembersihan awam. Sekiranya mana-mana skim/zon pembersihan awam telah dikenakan mata
penalti tertentu, ia boleh dikeluarkan dari perjanjian konsesi dan diberikan kepada pihak lain. Setiap
skim dan zon dilengkapi dengan maklumat berkaitan dengan pengurusan sisa pepejal dan
pembersihan awam seperti jenis dan bilangan premis, nama dan panjang setiap jalan, panjang
longkang, luas kawasan rumput dan lain-lain.

Sebagai langkah untuk memastikan syarikat konsesi memberikan perkhidmatan pada tahap yang
tinggi, sebanyak enam (6) KPI Primer dan lapan belas (18) KPI Sekunder telah ditetapkan bagi
perkhidmatan kutipan sisa pepejal. Manakala untuk perkhidmatan pembersihan awam pula,
sejumlah lima belas (15) KPI Prima dan tiga puluh enam (36) KPI Sekunder telah ditetapkan. KPI
Prima ialah kualiti perkhidmatan yang akan memberi kesan yang serta merta dan ketara kepada
operasi, kebersihan alam sekitar dan kesihatan awam manakala KPI Sekunder ialah kualiti
perkhidmatan yang akan menjejaskan kelancaran operasi dan keselesaan awam.

Perbadanan telah menyediakan mekanisma untuk menentukan mata penalti dan denda yang akan
dikenakan ke atas syarikat konsesi bagi setiap ketidakpatuhan KPI. Setiap ketidakpatuhan KPI
kutipan sisa pepejal dan pembersihan awam yang dilakukan oleh konsesi akan dikenakan denda
/ nilai penalti berbentuk Ringgit Malaysia. Mekanisma ini disediakan berlandaskan KPI perkhidmatan
kutipan sisa pepejal dan pembersihan awam yang telah dimuktamadkan.

PENGUATKUASAAN DAN PEMANTAUAN MELALUI SISTEM HANDHELD

Perbadanan kini mempunyai 504 anggota penguatkuasa yang terlatih bagi menjalankan aktiviti
pemantauan dan kawalselia serta penguatkuasaan. Penguatkuasa Perbadanan akan mengurus dan
mengawal selia kualiti konsesi yang membekalkan perkhidmatan serta menyiasat setiap aduan yang
diterima atas perkhidmatan pengurusan sisa pepejal dan pembersihan awam oleh konsesi. Selain
itu, Perbadanan akan mengambil tindakan penguatkuasaan terhadap mana-mana pihak yang
melakukan kesalahan di bawah Akta 672.

Sebagai langkah untuk meningkatkan kecekapan aktiviti pemantauan terhadap syarikat konsesi serta
penguatkuasaan akta, sistem perisian handheld dan back-end akan digunakan. Penggunaan sistem
ini akan menggantikan kaedah merekod di lapangan serta penyediaan laporan secara manual dengan
kaedah berteknologi digital. Sistem handheld ini memudahkan proses pemantauan dan
penguatkuasaan yang sebelum ini dijalankan secara manual. Melalui kaedah manual, penguatkuasa
perlu membawa sekurang-kurangnya 10 borang untuk menjalankan kerja-kerja pemantauan dan
penguatkuasaan. Sistem handheld ini memudahkan dan mempercepatkan proses pengiraan penalti
dan bayaran pemantauan kepada syarikat konsesi. Selain dari itu, ia dapat mengeluarkan notis serta
kompaun terhadap sesiapa yang melakukan kesalahan di bawah Akta 672. Rekod-rekod pemantauan
dan penguatkuasaan akta akan dimuatnaik ke dalam sistem back-end dan laporan harian akan
disediakan secara automatik.

SISTEM PENDAFTARAN DAN PERMOHONAN LESEN

Seksyen 110 Akta 672 mewajibkan pembekal perkhidmatan pengurusan sisa pepejal dan
pembersihan awam sediada dikehendaki membuat pendaftaran dengan Ketua Pengarah Jabatan
Pengurusan Sisa Pepejal Negara (JPSPN) bagi membolehkan mereka terus beroperasi secara sah
bagi tempoh satu (1) tahun. Bagi memudahkan mereka yang terlibat membuat pendaftaran,
Perbadanan telah membangunkan satu sistem pendaftaran secara online bagi ketiga-tiga jenis
perkhidmatan yang dikawal oleh Akta 672, iaitu perkhidmatan kutipan sisa pepejal, perkhidmatan
pengurusan pembersihan awam, dan operasi kemudahan pengurusan sisa pepejal yang ditetapkan.
Sistem permohonan lesen secara online adalah bagi jenis-jenis lesen adalah seperti berikut :

i) Lesen perkhidmatan pengurusan kutipan sisa pepejal isi rumah, sisa pepejal awam,
sisa pepejal keinstitusian dan sisa yang serupa dengan sisa pepejal isi rumah

i) Lesen perkhidmatan pengurusan pembersihan awam
i) Lesen operasi kemudahan pengurusan sisa pepejal yang ditetapkan

SISTEM E - ADUAN

Setiap aduan yang diterima daripada pelanggan akan diambil tindakan yang sewajarnya dan
memberikan kepuasan kepada pelanggan dalam penyampaian perkhidmatan yang berkesan.
Perbadanan telah membangunkan sistem E-Aduan untuk menguruskan aduan awam yang lebih
berkesan. E-Aduan merupakan sistem pengintegrasian antara tiga syarikat konsesi iaitu Alam Flora
Sdn. Bhd., E-ldaman Sdn. Bhd. dan SWM Environment Sdn. Bhd. dengan Perbadanan.

KE ARAH MENJADI MALAYSIA BERSIH DAN SEJAHTERA

Masyarakat Malaysia dijangka akan meningkat penjanaan sisa pepejal. Sehubungan ini, penubuhan
Perbadanan merupakan satu perancangan jangka panjang untuk menyahut cabaran bagi
menguruskan pengumpulan dan pelupusan sampah sarap dan pembersihan awam yang berkesan
dan berkualiti bagi memastikan Malaysia menjadi sebuah negara yang bersih dan sejahtera. Namun
demikian, usaha ini memerlukan kerjasama jitu dari masyarakat umum untuk menjayakan inspirasi
ini. Ini adalah kerana penguatkuasaan undang-undang dan pengawalseliaan merupakan salah satu
daripada komponen untuk meningkatkan pengurusan sisa pepejal dan pembersihan awam.
Komponen yang lebih penting ialah amalan budaya kitar semula oleh masyarakat umum dalam
menguruskan pembuangan sisa pepejal. Kerjasama dan sumbangan masyarakat umum akan
menjayakan usaha kerajaan ini.



